
〈巳勵節匡主寧邦於是尤見委仗情好日隆朝野傾心。號爲仲父。帝常從容謂導曰卿吾之蕭何也對曰。昔秦爲無道百姓厭亂。巨猾陵暴人懷漢〉

〈德革命反正易以爲攻自魏氏以來迄于太康之際。公卿世族。豪侈相高政教陵遲不遵法度羣公卿士皆饜於安息遂使姦人乘釁。有虧至道然〉

〈否終斯泰天道之常大王方立命世之勲。一匡九合。管仲樂毅於是乎在。豈區區國臣所可擬議願弘深神慮。廣擇良能頋榮賀循紀瞻周玘皆南〉

〈土之秀願盡優禮。則天下安矣。帝納焉永嘉末。遷丹陽太守。加輔國將軍。導上牋曰昔魏武達政之主也。荀文若功臣之最也。封不過亭侯倉舒愛〉

〈子之寵。贈不過别部司馬。以此格萬物得不局跡乎。今者臨郡不問賢愚豪賤皆加重號。輙有鼓蓋動見相凖。時有不得者。或爲耻辱。天官混雜。朝〉

〈朢頽毁。導忝荷重任。不能崇浚山海而開亂源。饕竊名位。取紊彝典謹送鼓蓋加崇之物請從導始。庶令雅俗區别。羣朢無惑。帝下令曰。導德重勲〉

〈高。孤所深倚。誠冝表彰殊禮而更約巳冲心。進思盡誠。以身率衆冝順其雅志式允開塞之機拜寧逺將軍。尋加振威將軍。愍帝即位。徵吏部郎不〉

〈拜。𣈆國既建。以導爲丞相軍諮𥙊酒桓彝初過江。見朝廷微弱。謂周顗曰我以中州多故來此。欲求全活。而寡弱如此。將何以濟。憂懼不樂。徃見導。〉

〈極談世事還謂顗曰。向見管夷吾無復憂矣。過江人士每至。暇日相要出新亭飲宴周顗中坐而歏曰。風景不殊。舉目有江山之異。皆相視𣴑涕惟〉

〈導愀然變色曰當共戮力王室。克復神州。何至作楚囚相對泣邪。衆收淚而謝之。俄拜右將軍楊州刺史。監江南諸軍事。遷驃騎將軍。加散。騎常侍。〉

〈都督中外諸軍。領中書監録尚書事。假節刺史如故。導以敦統六州。固辭中外都督。後坐事除節。于時軍旅不息學校未脩。導上書曰。夫風化之本。〉

〈在於正人倫。人倫之政。存乎設庠序。庠序設五教明。德禮洽通彛倫攸叙。而有耻且格。父子兄弟夫婦長㓜之序順而君臣之義固矣。易所謂正家〉

〈而天下定者也。故聖王蒙以養正少而教之。使化霑肌骨。習以成性。遷善逺罪。而不自知。行成德立然後裁之以位雖王之世子猶與國子齒。使知〉

〈道而後貴其取才用士咸先本之於學故周禮卿大夫獻賢能之書于王王拜而受之。所以尊道而貴士也人知士之貴由道存。則退而脩其身以及〉

〈家。正其家以及鄉。學於鄉以登朝。反本復始各求諸巳敦僕之業著浮僞之競息。教使然也故以之事君則忠用之莅下則仁孟軻所謂未有仁而〉


〈遺其親義而後其君者也自頃皇綱失。綂頌聲不興。于今將二紀矣。傳曰。三年不爲禮禮必壞。三年不爲樂樂必崩。而况如此之乆乎先進忘揖讓〉

